
UGT GALICIA VALORA A APROBACION POLO CONSELLO DA XUNTA DO PLAN INTEGRAL PARA A MELLORA DA
PREVENCION, 0 BENESTAR LABORAL E A REINCORPORACION SAUDABLE AO TRABALLO E INSISTE EN QUE LOGROU
CAMBIAR O ENFOQUE INICIAL, PASANDO DO CONTROL AO COIDADO

““NON SE TRATA DE TER MENOS PERSOAS DE BAIXA, SENON DE CONSEGUIR
QUE MENOS PERSOAS ENFERMEN POR TRABALLAR E DE FACILITAR A SUA

RECUPERACION”’

UGT vai estar vixiante para que os 45 milléns comprometidos se convertan en prevencion, atencién sanitaria e

recuperacion real

Redaccién.- UGT Galicia valora a
aprobacion polo Consello da Xunta do
Plan Integral para a Mellora da Pre-
vencion, o Benestar Laboral e a Rein-
corporacion Saudable ao Traballo, un
documento que incorpora 37 medidas
e compromete 45 milléns de euros.

Para UGT, o mais relevante é o
cambio de enfoque conseguido du-
rante a negociacioén. O sindicato partiu
dunha posiciéon clara: o obxectivo
dunha politica de saude laboral non
pode reducirse a contabilizar o nUmero
de persoas de baixa, senén diminuir o
numero de persoas que enferman
como consecuencia do seu traballo e
garantir que quen enferma reciba unha
atencién adecuada e poida recupe-
rarse en condicions seguras.

UGT entra na negociacién para
cambiar o enfoque inicial por
responsabilidade cos traballa-
dores e traballadoras

UGT entrou na negociacion sen
compartir o enfoque inicial, excesiva-
mente centrado no absentismo, co ob-
xectivo de cambialo, basicamente, por
responsabilidade cos traballadores e
traballadoras galegas. De ter quedado
féra, probablemente, hoxe o Plan teria
un enfoque totalmente diferente e, de
seguro, mais centrado na idea inicial
do absentismo.

O proxecto final incorpora cues-
tions que UGT considera fundamen-
tais: a prevencion nas empresas, 0s
riscos psicosociais, os trastornos mus-
culoesqueléticos, a saude mental, as
condicions de traballo e as demoras na
atencion sanitaria que poden prolongar
innecesariamente os procesos de in-

capacidade temporal

Precisamente, grazas ao traballo e
as achegas de UGT-Galicia en cada
una das xuntanzas que precederon ao
Plan final, o proxecto final incorpora
cuestions que UGT considera funda-
mentais e que durante demasiado
tempo permaneceron nun segundo
plano: a prevencion nas empresas, 0S
riscos psicosociais, os trastornos mus-
culoesqueléticos, a saude mental, as
condicions de traballo e as demoras na
atencion sanitaria que poden prolongar
innecesariamente os procesos de in-
capacidade temporal.

Asi, o Plan contempla medidas de
prevencion e benestar laboral, o re-
forzo do ISSGA, melloras na atencion
sanitaria, actuaciéons especificas en
saude mental e patoloxias musculoes-
queléticas, adaptacion dos postos e
mecanismos para favorecer unha rein-
corporacion segura e evitar recaidas.

Para UGT-Galicia, a clave do de-
bate sempre estivo en que “non se

pode pedir que unha persoa deixe de
estar de baixa se antes non se resolve
o problema que a levou a enfermar”.
De pouco serve pofier o foco no nu-
mero de baixas se non se actua sobre
as causas que as provocan.

Unha lesién que tarda meses en
ser atendida, un problema de saude
mental sen resposta suficiente ou unha
persoa que regresa ao mesmo posto e
as mesmas condiciéns que contribui-
ron a sta enfermidade non son un pro-
blema de absentismo, son un pro-
blema de saude laboral que debe ser
abordado.

O traballo non remata coa aproba-
cion do Plan. UGT vai estar vixiante
para que os 45 milléns non sexan unha
declaracion de intenciéns e reclama
transparencia na avaliacion das medi-
das e que tefian o seu reflexo nos Or-
zamentos da Xunta de Galicia

UGT considera que o traballo non
remata coa aprobacion do Plan. Os 45
milléns comprometidos tefien que con-

verterse en persoal, medios, preven-
cién, atencién sanitaria e actuacions
reais e tefien que ter o seu correspon-
dente reflexo nos Orzamentos da
Xunta de Galicia.

Non abonda con aprobar un Plan
nin con anunciar unha dotacién eco-
noémica. Os recursos necesarios tefien
que estar efectivamente consignados
nos Orzamentos da Xunta e posterior-
mente executados.

UGT estara vixiante para compro-
bar que os compromisos econdémicos
se incorporan as contas publicas e que
0s recursos chegan as medidas para
as que foron comprometidos, tal e
como a propia Xunta sinalou, tras o
preacordo do Plan.

Desde fora é posible denunciar.
Desde dentro tamén é posible
cambiar

UGT considera tamén necesario
aclarar que este proceso non foi unha
negociacion na que todas as organi-
zacions sindicais participasen e na que
finalmente s6 unha decidise asinar.
Outras centrais optaron por non parti-
cipar. UGT decidiu facelo, presentar
propostas e pelexar por modificar o
contido inicial.

O sindicato respecta as discrepan-
cias, pero reivindica tamén a utilidade
da negociacion colectiva e do dialogo
social para conseguir avances concre-
tos.

“Negociar non significa renunciar
as reivindicacions. Significa intentar

que as reivindicacions se convertan en
medidas, recursos e dereitos concre-
tos para as persoas traballadoras”, si-
nala UGT.

Para o Sindicato, a saude laboral
non se mellora culpabilizando a quen
esta de baixa. Mellérase actuando
antes de que a enfermidade apa-
reza, mellorando as condiciéons de
traballo e garantindo a atencién sa-
nitaria.

Mais e mellor atenciéon sanita-
ria, mais coidado e por unha
recuperacion con dereitos

En definitiva, desde UGT-Galicia
apoéstase por mais e mellor atencion
sanitaria e mais coidado e por unha
recuperacion con dereitos.

A UXP REIVINDICA UNHA VELLEZ DIGNA NO DiA INTERNACIONAL DAS

PERSOAS MAIORES

Santiago acolleu unha manifestacién en Santiago na que se reivindicou reforzar os dereitos das persoas maio-
res, a sua participacioén nas politicas publicas e uns servizos publicos de calidade

Redaccién.- Con motivo do
Dia Internacional das Persoas
Maiores, que se celebrou este
xoves, 1 de outubro, UGT e
CCOO elaboraron e presentaron
no Parlamento galego aos gru-
pos do PSdeG e BNG o seu ma-
nifesto anual conxunto e convo-
caron unha manifestaciéon que
percorreu as ruas de Compos-
tela.

Ambas organizacions reivin-
dican o recofiecemento das per-
soas maiores como parte esen-
cial da sociedade e rexeitan os
discursos que presentan o enve-
llecemento como unha carga ou
enfrontan a unhas xeraciéns con
outras. Neste sentido, defenden
o reforzo do Estado do benestar
e uns servizos publicos capaces
de responder as necesidades
dunha poboacion cada vez mais
lonxeva.

Entre as principais demandas
recollidas no manifesto atépanse a
aprobacion dunha Lei Integral dos
Dereitos das Persoas Maiores e un
gran pacto social por un envellece-
mento digno, asi como o reforzo da
consulta e participacion das per-
soas maiores nas politicas publi-
cas.

O documento reclama tamén un-
has pensiéns publicas suficientes e

revalorizadas, o fortalecemento da
sanidade publica e a atencién pri-
maria e unha mellora substancial
do Sistema para a Autonomia e
Atencion a Dependencia, mediante
un maior financiamento, a reducion
das listas de espera e uns servizos
de calidade.

UGT e CCOO expofien medidas
para favorecer o acceso a vivendas
e contornas accesibles, combater a
pobreza enerxética e garantir unha

dixitalizacién inclusiva, mantendo
alternativas de atencion presencial
nos servizos esenciais.

O manifesto conclie cun cha-
mamento para combater o idadismo
e as desigualdades de xénero e a
avanzar cara a unha sociedade ba-
seada na solidariedade e a xustiza
interxeracional, na que as persoas
maiores poidan exercer plenamente
0s seus dereitos e participar en
igualdade de condicions.

ARRANCAN AS MOBILIZACIONS NO METAL DE LUGO E FOLGA CONVOCADA
PARA OS DIiAS 14 E 21 DE OUTUBRO

Redaccion.- As organizacions sindi-
cais UGT, CCOO e CIG convocan duas
xornadas de folga no metal da provincia
de Lugo ante a falta de avances na ne-
gociacion do convenio colectivo. Os paros
desenvolveranse os dias 14 e 21 de ou-
tubro e este xoves xa tivo lugar unha
manfiestacion polas ruas lucenses.

Estas convocatorias responden ao
mandato dado polas diferentes asem-
bleas do persoal celebradas nas ultimas
semanas, que aprobaron iniciar un ca-
lendario de mobilizaciéns de non se pro-
duciren avances substanciais na nego-
ciacion colectiva.

A parte social fixo un exercicio xene-
roso de retirar ou minimizar as reivindica-
cions ultimas ata uns minimos xa dificiles
de minorar mais, en prol de que fosen
aceptados.

A pesar diso, a patronal non foi quen
de incrementar a sua ridicula oferta sala-
rial e de xornada, factores que abocan a
cumprir os mandatos das ultimas asem-
bleas e a ir 4 mobilizacion.

Asi mesmo, reprébase de plano a in-
capacidade da patronal para achegar nin-
gun tipo de proposta, mais al6 de peque-
nos temas pero sen entregar novas
ofertas salariais nin de xornada, e criti-
case a intencion deliberada do empresa-
riado de prolongar as negociaciéns. Neste

senso, incidese en que o persoal do sec-
tor non esta en disposicion de agardar
mais polos seus convenios, tendo en
conta a perda constante de poder adqui-
sitivo debido & medra da carestia da vida
e a necesidade de actualizar non sé os
soldos, sendn tamén as condicions labo-
rais e sociais.

No tocante as demandas da parte so-
cial, reivindicanse subas do 7 % por cada

ano de vixencia do convenio e unha clau-
sula de revisién anual conforme ao IPC
mais 1 punto para garantir asi uns sala-
rios que permitan unha vida digna e que
se mantefia a capacidade adquisitiva; re-
ducir a xornada laboral un dia por ano a
partir de 2027; ampliar a cobertura nas
baixas médicas; mellorar as licenzas; me-
lloras na prevencion e seguridade; ou me-
didas para combater a precariedade la-
boral que se esta a instalar no sector.

UGT CELEBROU ESTA SEMANA AS XORNADAS DE FORMACION
"PREVENCION DE RISCOS LABORAIS. GAS RADON”’ EN VIGO, SANTIAGO

E CORUNA

Redaccion.- UGT celebrou estas se-
mana tres xornadas para analizar a “Pre-
vencioén de riscos laborais. Gas Radon.
Riscos para a saude, medicién e medios
de proteccion fronte a exposicion ao Ra-
dén” que impartiu o catedratico e doutor
en Ciencias Fisicas da Universidade de
Cantabria Luis Santiago Quindos.

A primeira destas xorndas celebrouse
o dia 28 deste mes en Vigo, na
propia sede do Sindicato; ao dia
seguinte, o 29, tivo lugar a de
Santiago, tamén na sede; e o
30 na Coruina, no salén de ac-
tos do Edificio de Alfonso Mo- |
lina.

As xornadas estiveron es-
truturadas en cinco partes, unha
primeira sobre conceptos basi-

cos e fundamentos (fontes de gas,
orixe e medicién); unha segunda so-
bre riscos para a saude (niveis peri-
gosos de gas Radon e enfermida-
des provocadas); a terceira sobre
medidas de proteccion (prevencion
fronte a irradiacion); a cuarta sobre
recomendacions practicas; e pe-
charonse as xornadas cunha
quenda de debate e conclusions.

A FUNDACION Luis TILVE INTERVEN NAS XORNADAS “A MEMORIA DO
TRABALLO”’ E HOMENAXEA O HISTORIADOR FRANCISCO REDONDO ABAL

Redaccion.- O pasado venres, 25
de setembro, o Director da Funda-
cion Luis Tilve, Guillerme Pérez, in-
terveu nas Xornadas: “Dias de La-
bor. A Memoria do traballo e a sua
pegada na sociedade e o territorio”,
organizadas pola Fundacion Olga
Gallego e BAMAD (Asociacién de
profesionais dos Arquivos, Bibliote-
cas, Museos e Centros de Documen-
tacién) na Facultade de Humanida-
des e Documentacion de Ferrol.

A sua conferencia, inscrita na se-
sion: “Documentar a memoria do tra-
ballo”, e que levaba por titulo “Os ar-
quivos sindicais como laboratorios de
historia social”, incidiu na importan-
cia dos fondos documentais dos sin-
dicatos e dos partidos politicos para
a analise integral das dindmicas co-
lectivas, das estruturas socioecono-
micas ou das voces tradicionalmente
subalternas da historiografia con-
temporanea, como son as das orga-
nizacions obreiras.

Lei de arquivos e documentos
de Galicia

Asi o recolle a Lei 7/2014 de ar-
quivos e documentos de Galicia, que
recofiece os fondos destes arquivos
como “patrimonio documental de re-
levancia para o pobo galego”. E o
exemplificou co traballo do Arquivo
Histérico da Fundacion Luis Tilve,
que custodia mais de 500 metros li-
neais de documentos das organiza-
cions obreiras socialistas entre 1890
e a actualidade, con mais de 50.000
fotografias, 900 carteis, 100 entre-
vistas, mais de 500 audios, mais de
120.000 documentos dixitalizados de
Consellos de Guerra, ou mais de 900
cabeceiras de boletins, xornais ou
revistas, entre outra moita docu-
mentacion.

Debate

No debate posterior, xunto a ou-
tros profesionais da materia, como a
Directora do Arquivo do Reino de Ga-
licia, Carmen Prieto, a Directora do
Arquivo e Biblioteca do Museo do
Pobo Galego, Ana Mateos, ou o pro-
fesor Alex Aguilar, da Universitat de
Barcelona, se puxo de manifesto que
sen a preservacion dos documentos
da clase traballadora, a historia so-
cial de Galicia careceria dun pilar in-
dispensable para cofiecer as condi-

cions laborais,
os conflitos so-
ciais, as reivindi-
caciéns obreiras
e como se con-
quistaron moitos
dereitos que
hoxe son funda-
mentais.

Por iso, se
reclamou a res-
ponsabilidade
compartida das
organizaciéns
obreiras, a co-
munidade aca-
démica e as ad-
ministraciéns
publicas, de re-
forzar os recur-
sos destinados a
estas institu-
ciéns, velando
pola sua susten-
tabilidade e re-
cofiecendo o seu
papel como ga-
rantes dunha
memoria plural e
democratica.

O martes 30,

en colaboracién co Consello da Cul-
tura Galega, a Fundacion homena-
xeou ao historiador Francisco Re-
dondo Abal, colaborador da nosa
entidade e autor de obras como: “Hil-
degart. Artigos na prensa socialista”,
ou “Alfonso Ortega Prada: Memorias
de un socialista perseguido por el
fascismo”, publicadas pola Funda-
cion, quen faleceu en febreiro deste
ano, sen poder acabar a investiga-
cion que estaba levando a cabo so-
bre as incautacions dos bens das or-
ganizacioéns obreiras tralo alzamento
militar do 36.

Sen embargo, si puido rematar un
ultimo traballo: “Un demodcrata fronte
a barbarie fascista. Enrique Peina-
dor Porrua”, que foi presentado no
acto por Prudencio Viveiro, da Edito-
rial Laiovento, o catedratico de his-
toria da USC, Emilio Grandio, e Te-
resa Nieto, responsable da area de
Patrimonio do Consello.

Homenaxe
A homenaxe, que contou cunha

nutrida asistencia de persoas da cul-
tura e da universidade, ademais de

n°®1.112

familiares, iniciouse coa intervencion
da presidenta do Consello da Cultura
Galega, Dolores Vilavedra, que agra-
deceu a iniciativa da Fundacion e a
oportunidade de brindarlle un reco-
fiecemento a quen foi colaborador do
Consello, recollendo algunhas das
propostas que Redondo presentara
a entidade como obxectivos de fu-
turo.

Pola sua parte, o Director da Fun-
dacion, Guillerme Pérez, sublifiou a
camaraderia de Francisco e o seu
espirito de cooperacion, sempre
dende a humildade e a capacidade
de ilusionar, de quen sabe que queda
moito por aprender e investigar.

Peche do evento

O evento se pechou coa interven-
cion do investigador Eliseo Fernandez,
que resaltou a sia bonhomia e lembrou
que nos queda a sua obra, con titulos
como: “Botarse ao monte. Censo de
guerrilleiros antifranquistas”, “A depura-
cién franquista do corpo bibliotecario re-
publicano: o caso galego”, “Galegos pe-
rante o Tribunal de Orde Publica”, entre
outros moitos.

UGT E CCOO ESIXEN A CONVALIDACION DOS DOUS REAIS DECRETOS
DE MEDIDAS URXENTES NA EMERXENCIA HABITACIONAL

Ambos os sindicatos valoran positivamente os Reais Decretos-lei 26/2026 e 27/2026, pero reclaman que estas
medidas marquen un punto de inflexién nas politicas publicas de vivenda

Redaccién.- UGT e CCOOQ valoramos
positivamente estes dous textos normati-
vos, considerando que ambas as normas
supofien un avance cara a un maior equili-
brio nun mercado da vivenda profunda-
mente desigual. Estas medidas reforzan a
proteccién das persoas inquilinas e avan-
zan cara a un modelo no que a funcién so-
cial da vivenda prevaleza sobre a stia con-
sideracién como activo de investimento.

Entre as principais medidas da Real
Decreto-lei 26/2026 destacan a regulacion
dos alugueiros temporais e por cuartos, o
reforzo das garantias das persoas arren-
datarias, a proteccion fronte a determinados
desafiuzamentos de persoas vulnerables
sen alternativa habitacional, a proteccion
permanente do parque publico estatal, as
medidas fiscais destinadas a mobilizar vi-
venda baleira e o establecemento dun re-
xime especifico de tributacion para deter-
minados aloxamentos turistico. Alguns
destes aspectos, de forma satisfactoria, ou-
tras de forma que, na nosa opinién, debe-
ria mellorarse, pero, en calquera caso, en
mellores condiciéns que a situacion prece-
dente.

No RD-Lei 27/2026 introdlcese un
cambio de maior alcance no mercado do
alugueiro, ao expor a renovacion automa-
tica dos contratos de vivenda habitual, coas
excepcions previstas legalmente, refor-

zando asi a estabilidade e a proteccion das
persoas inquilinas.

No entanto, UGT e CCOO advirten de
que unha parte das medidas tefien carac-
ter temporal ou dependen da declaracion
por parte das comunidades auténomas
(CCAA) de zonas tensionadas, e por iso
continian expondo que as zonas tensio-
nadas puidesen declararse tamén por ini-
ciativa dos concellos, cando reunindo a
condicidns para iso, non se produza esta
declaracién por parte das CCAA. Asi o pro-
puxemos xa durante a tramitacién parla-
mentaria da lei de Vivenda.

Por iso, seguimos reclamando meca-
nismos que garantan a aplicacion efectiva
da Lei de Vivenda ali onde os elevados
prezos estan a impedir o acceso a vivenda
a unha boa parte da poboacion, expulsando
de territorios e barrios concretos as per-
soas traballadoras e dificultando o seu ac-
ceso a unha vivenda digna.

Asi mesmo, consideramos necesario
avanzar cara a un sistema de incentivos fis-
cais ao alugueiro mais progresivo, evitando
bonificaciéns aos propietarios cando as ren-
das aumenten ou mantéfianse en niveis
excesivos. Tamén defendemos avanzar na
regulacién da compra de vivenda con fins
especulativos, establecendo de forma per-
manente limitacions a adquisicion de in-

mobles por parte de fondos voitre ou outras
alternativas de comportamento equivalente,
e exercendo as administracions publicas o
dereito de tanto e retracto.

Por outra banda, sinalar, que a regula-
cién, ademais, s6 sera efectiva se vai
acompafada de sistemas de informacion
solidos, rexistros adecuados, un maior con-
trol dos contratos e as fianzas, unha capa-
cidade inspectora suficiente e un réxime
sancionador eficaz e plenamente opera-
tivo.

Para rematar, reivindicamos e recofie-
cemos o papel decisivo da mobilizacion so-
cial, cuxa presion foi fundamental para a
aprobacion de ambos os reais decretos lei.
Por iso, consideramos imprescindible que
este cambio de orientacion consolidese e
traduzase nunha politica publica de vivenda
estable, ambiciosa e sostida no tempo.

Reclamamos a todos os grupos politi-
cos con representacion no Congreso dos
Deputados a convalidacién de ambos os
textos. O seu rexeitamento non seria en-
tendido por unha gran parte da cidadania
que considera esencial dar solucions efec-
tivas a unha das preocupacions sociais mais
importantes, garantir o dereito para acceder
a unha vivenda digna, de forma alcanzable,
contar cun parque suficiente de vifvienda so-
cial e garantir con iso o dereito & vivenda.

UGT RECLAMA O CUMPRIMENTO EFECTIVO DO DEREITO A INTERRUPCION
VOLUNTARIA DO EMBARAZO

Redaccién.- Tal e como recolle o informe
publicado en outubro de 2025 polo Ministerio
de Sanidade, Situacion do aborto na sani-
dade publica. Evolucion e medidas paraa ac-
cesibilidade, en 2024 tan s6 o0 31,2% das in-
terrupcions voluntarias do embarazo (IVE)
realizadas no noso pais practicaronse en cen-
tros publicos, fronte ao 68,8% que se realiza-
ron en centros privados. O informe revela un
crecemento sostido do nimero de abortos
realizados en centros publicos, ainda que per-
sisten importantes desigualdades territoriais:
mentres que catro comunidades autbnomas
—Cantabria, Galicia, A Rioxa e Navarra—
superan o 75% de IVE realizadas na sanidade
publica, en Catalufia, llles Balears e Canarias
a porcentaxe sitdase entre 0 20% e 0 60%,
mentres que nas restantes comunidades e ci-
dades auténomas non alcanza o 10%.

Desde o sindicato considérase que todos

estes datos pofien de manifesto as dificultades
para garantir de xeito efectivo o dereito ao
aborto, debido & derivacion a centros privados
Oou mesmo a outros territorios para poder exer-
celo.

UGT alerta de que se esta dificultando o
exercicio dun dereito que, lembra, foi recofie-
cido coa aprobacién da Lei do 5 de xullo de
1985 e que se completou coa Lei Organica
2/2010 e a suia reforma de 2023, que reforza
0 acceso ao aborto seguro e gratuito na sani-
dade publica.

De igual forma, o sindicato lembra que os
poderes publicos tefien a obrigacion de cum-
prir as leis e garantir os mecanismos necesa-
rios para que a cidadania poida desfrutar ple-
namente dos seus dereitos € liberdades, e que
0s e as profesionais sanitarios estan compro-
metidos co seu cumprimento.

O sindicato denuncia todos aqueles obs-
taculos que impidan a garantia deste dereito,
asi como as iniciativas cuxo obxectivo sexa li-
mitar a autonomia e os dereitos sexuais e re-
produtivos das mulleres, que a dereita e a ul-
tradereita alimentan coas suas politicas
antiabortistas e contrarias a igualdade de xé-
nero, impedindo a efectividade dun dereito
constitucional.

UGT aplaude a iniciativa de blindar o
dereito a interrupcién voluntaria do em-
barazo na Constitucién, aprobada no seu
dia polo Consello de ministros e rexis-
trada no Congreso dos Deputados en fe-
breiro de 2026, e seguira esixindo recur-
sos publicos suficientes para garantir e
protexer os dereitos sexuais e reproduti-
vos das mulleres, asi como o acceso se-
guro e en condicions de igualdade & aten-
cion sanitaria publica.

